
KEMBARA INSPIRASI RUKAYDA 2026 KE PANTAI TIMUR PERKASA ILMU DAN PENGALAMAN ANAK YATIM UUM

UUM ONLINE: Terengganu, 29 - 31 Ogos 2026 - Seramai 11 orang anak yatim dari Rumah Kebajikan Anak Yatim dan Anak Asnaf (RUKAYDA) Universiti
Utara Malaysia (UUM) telah menyertai Program Lawatan Inspirasi RUKAYDA 2026 ke Negeri Kelantan dan Terengganu. Lawatan ini diadakan selama empat
hari tiga malam bermula 28 Ogos 2026 hingga 31 Ogos 2026.

Program lawatan yang disertai bersama Warden RUKAYDA, Ustaz Aus Korni bin Yahaya, bersama dua (2) orang pengiring. Lawatan ini bertujuan memberi
pendedahan pendidikan, meningkatkan motivasi serta memperluaskan pengalaman anak-anak RUKAYDA melalui lawatan ke lokasi-lokasi bersejarah, Institusi
Pendidikan Tinggi dan pusat pelancongan terkenal di Pantai Timur.

Pengarah Pusat Islam Tn. Haji Mohd Yusnaidi bin Md Sabri telah memberikan galakan dan sokongan penuh terhadap penganjuran program ini. Beliau
menegaskan bahawa lawatan seperti ini amat penting dalam membantu anak-anak yatim menimba ilmu pengetahuan, memperluaskan pengalaman hidup
serta membina keyakinan diri melalui pendedahan kepada suasana dan persekitaran baharu.

/



mailto:ukkuum@uum.edu.my
mailto:uumnet@uum.edu.my
mailto:studentnet@uum.edu.my

~Mu Jabatan Komunikasi Korporat
JIU

CORPORATE COMMUNICATION DEPARTMENT s
Bz

U Universiti Utara Malaysia _ [——

UNIVERSITI PENGURUSAN TERKEMUKA | THE EMINENT MANAGEMENT





UUM OFFICIA|

ko uum.edu.my 8 3039 | 3040 3043 13097 30





HIGHER InsTITUTION
INSTITUTE OF TROPICAL Aauar i, Cr DiCELERce
L Aauncy ULTURE AN FrSsEnies s ron)
Teranggana

Unbearaie Malapaia!
Tiatr: Toonl. Sustoomebls Shllfuh, a,.._h.

Antara destinasi utama yang dikunjungi ialah Muzium Diraja Kelantan, yang memberi peluang kepada peserta mengenali sejarah Kesultanan Kelantan,
warisan budaya dan khazanah bersejarah negeri tersebut. Lawatan ini berjaya menanam minat peserta terhadap sejarah serta memupuk rasa cinta kepada
warisan negara.

Rombongan turut mengadakan lawatan ke Universiti Malaysia Terengganu (UMT) di Kuala Terengganu. Para peserta didedahkan dengan suasana kampus
universiti, kemudahan pembelajaran serta peluang melanjutkan pengajian ke peringkat yang lebih tinggi. Pendedahan ini diharap dapat menjadi inspirasi
kepada anak-anak RUKAYDA untuk terus berusaha mencapai kecemerlangan dalam bidang akademik.

Selain itu, anak-anak RUKAYDA turut berpeluang mengunjungi Masjid Kristal, sebuah ikon pelancongan Islam yang terkenal di Terengganu. Keindahan seni
bina masjid tersebut memberi pengalaman yang bermakna kepada peserta serta meningkatkan penghargaan mereka terhadap keagungan syiar Islam.

Program diteruskan dengan lawatan ke Pasar Payang, di mana peserta dapat melihat sendiri keunikan perdagangan tradisional masyarakat setempat serta
membeli cenderamata sebagai kenangan sepanjang lawatan.

Menurut Ust. Aus Korni Yahaya, program seperti ini memberi impak yang besar kepada pembangunan sahsiah dan motivasi anak-anak RUKAYDA. Beliau
berharap pengalaman yang diperoleh sepanjang lawatan dapat menjadi pemangkin kepada mereka untuk terus berusaha mengejar cita-cita dan menjadi
insan yang berjaya pada masa hadapan.

Pihak pengurusan RUKAYDA UUM merakamkan setinggi-tinggi penghargaan kepada Pengarah Pusat Islam UUM, para penyumbang dan semua pihak yang

telah memberikan sokongan bagi menjayakan Program Kembara Inspirasi RUKAYDA 2026. Diharapkan program seumpama ini dapat diteruskan pada masa
hadapan demi melahirkan generasi anak yatim yang berilmu, berwawasan dan berdaya saing.

